
তবু, মা গো, আমি দুখী অতি!

করি যদি কেকা-ধ্বনি,

ঘৃণায় হাসে অমনি

খেচর, ভূচর জন্তু;—মরি, মা, শরমে!

ডালে মূঢ় পিক যবে

গায় গীত, তার রবে

মাতিয়া জগৎ-জন বাখানে অধমে!

বিবিধ কুসুম কেশে,

সাজি মনোহর বেশে,

বরেন বসুধা দেবী যবে ঋতুবরে

কোকিল মঙ্গল-ধ্বনি করে।

অহরহ কুহুধ্বনি বাজে বনস্থলে;

নীরবে থাকি, মা, আমি; রাগে হিয়া জ্বলে

ঘুচাও কলঙ্ক শুভঙ্করি,

পুত্রের কিঙ্কর আমি এ মিনতি করি,

পা দুখানি ধরি।”

উত্তর করিলা গৌরী সুমধুর স্বরে;—

“পুত্রের বাহন তুমি খ্যাত চরাচরে,

এ আক্ষেপ কর কি কারণে?

হে বিহঙ্গ, অঙ্গ-কান্তি ভাবি দেখ মনে!

চন্দ্রককলাপে দেখ নিজ পুচ্ছ-দেশে;

রাখাল রাজার সম চূড়াখানি কেশে!

আখণ্ডল-ধনুর বরণে

মণ্ডিলা সু-পুচ্ছ ধাতা তোমার সৃজনে!

সদা জ্বলে তব গলে

স্বর্ণহার ঝল ঝলে,

যাও, বাছা, নাচ গিয়া ঘনের গর্জ্জনে,

		 এই পাতা শেষ সম্পাদিত হয়েছে ১৯:০১টার সময়, ২১ মে ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

